
ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ՀԻՄՆԱՎՈՐՈՒՄԸ

 «Հայաստանի Հանրապետության և Ամերիկայի Միացյալ 
Նահանգների միջև 2013 թվականի սեպտեմբերի 28-ին ստորագրված Առավել մասնակցային, արդյունավետ և հաշվետու կառավարման զարգացմանն ուղղված համագործակցության համաձայնագրի» թիվ 8 փոփոխության
ստորագրման  նպատակահարմարության վերաբերյալ

ԱՄՆ Միջազգային զարգացման գործակալության հայաստանյան գրասենյակից ստացվել է առաջարկ փոփոխություն կատարել Հայաստանի Հանրապետության և Ամերիկայի Միացյալ Նահանգների միջև 2013թ. սեպտեմբերի 28-ին կնքված «Առավել մասնակցային, արդյունավետ և հաշվետու կառավարման զարգացմանն ուղղված» համագործակցության համաձայնագրում` (այսուհետ՝ Համաձայնագիր) տրամադրելով  4,785,000 ԱՄՆ դոլարի չափով  լրացուցիչ ֆինանսավորում` Համաձայնագրի ներքո ծրագրերի իրականացումը շարունակելու նպատակով: Մասնավորապես՝ լրացուցիչ  ֆինանսական հատկացումներ են պատշաճ կառավարման, քաղաքական մրցակցության և համաձայնության ձևավորման, քաղաքացիական հասարակության, մակրոտնտեսական ոլորտներում, ինչը կխթանի Համաձայնագրով ամրագրված նպատակների առավել արդյունավետ և արագ իրականացման ապահովումը:
Այսպիսով, պատշաճ կարավարման ծրագրային ոլորտին ուղղված լրացուցիչ ֆինանսական հատկացումները կնպաստեն քաղաքացիների և այլ անձանց  իրավունքների և պարտականությունների առավել արդյունավետ իրակացմանը, առավել կամրապնդեն կապը պետության, մասնավոր հատվածի, քաղաքացիական հասարակության սուբյեկտների և անհատների միջև՝ հասարակության նպատակներին հասնելու ու խնդիրներին լուծում տալու համար, իսկ քաղաքական մրցակցության և համաձայնության ձևավորման և քաղաքացիական հասարակության ոլորտներում ֆինանսական լրացուցիչ ներդրումները հնարավորություն կընձեռեն մշակել և իրականացնել մի շարք բարեփոխումների ծրագրեր՝ ուղղված պետության և քաղաքացիական հասարակության միջև առավել հրապարակային, թափանցիկ համագործակցությանը, արդար ընտրությունների անցկացմանը, և քաղաքացիների և այլ անձանց  առավել արդյունավետ մասնակցության ապահովմանը կառավարմանը:
Ավելին, Համաձայնագրի վերոնշյալ փոփոխությամբ ֆինանսական պլանի ցանկը լրացվել է նոր՝ մակրոտնտեսական ոլորտով, ինչը կարևոր խթան կարող է հանդիսանալ Հայաստանում տնտեսական աճի համար, քանի որ այն միտված է ստեղծելու բարենպաստ ներդրումային միջավայր: 
	Ելնելով վերոշարադրյալից և նկատի ունենալով այն, որ լրացուցիչ օժանդակությունը առավել կնպաստի գործող Համաձայնագրով նախատեսված դրույթների իրականացմանը, ՀՀ արդարադատության նախարարությունը նպատակահարմար է գտնում վերոնշյալ  թիվ 8 փոփոխության ստորագրումը: 




ՆԱԽԱՐԱՐԻ ՏԵՂԱԿԱԼ 							
                                                                                             ԱՆՆԱ ՎԱՐԴԱՊԵՏՅԱՆ



	

	1



image1.emf
X


image2.jpeg




